
ӘДЕБИЕТТЕГІ АДАМГЕРШІЛІК МӘСЕЛЕСІ 

 
Түйін. Бұл мақалада адамгершiлiк мәселесі – көркем әдебиеттiң әрiден келе жатқан басты мұраты 

екендігі, сондай-ақ уақыт өткен сайын жаңа iзденiстермен жаңғырып келе жатқан өмiршең де мәндi 

тақырыптың бiрi екендігі қарастырылады. Қоғамдағы моральдық атмосфераны қалыптастыруда 
әдебиеттiң маңызы қандай зор болса, әдебиеттiң құнын көтеруде моральдың да орны ерекше. Онсыз көркем 

шығарманың тәрбиелiк мәні, эстетикалық мұраты ақсайды. Әдебиет қай кезеңде де жақсылық пен игі 

істерді, адам бойындағы адамгершілік қасиеттерді жырлады. Көнеден көш тартқан ауыз әдебиетiнен 

бастап бүгiнге дейiнгi әдебиеттiң қызметiн таразылап қарасақ, ең әуелi адамның ой-арманын, iзгi 

мұраттарын, жақсылық үшiн зұлымдықпен күресiн, адамгершiлiк сезiмдерiн көрсетуге деген ұмтылысты 

пайымдаймыз. Мақалада шетел, орыс, қазақ халықтарының классикалық әдебиеттерiне жүгiне келе, оларда 

мораль, адамгершiлiк қасиет қоғамдық терең мағына алғандығына тоқталады. Бұдан классикалық 

әдебиетiмiз гуманизм, мораль, ар-ождан мәселелерiн ту етiп көтере отырып жетiлгендiгiн көремiз. 

Тірек сөздер: адамгершілік, характер, классическая литература, эстетическая цель 

Summary. The importance of humanity in literature and literary works devoted to the themes of humanity are 

discussed in the article. The role of literature is significant in forming moral atmosphere in the society as well as the 

role of moral is great in increasing value of literature. Therefore humanity issue is the most significant problem of all 

the time and the issue upgrades as time passes. Literature always tries to show good quality of human beings. Apart 

from this essence and esthetic goal of literary works have a weak point. If we look at the role of literature from those 

spoken literature times till today’s, we can see that literature tries to advocate human’s idea and dream, objectives, 

fight with the evil for the good, humanity of human being. By delving into the classic literature of foreign, Russian, 

Kazakh people, we can also see that the issue of humanity and morality play a leading role in society. Shakespeare and 
Dickens, Muller and Balzak, Goethe and Schiller, Saltikov Shedrin and Dostaevski, Toltoy and Gogol, Auezov and 

Aitmatov created immortal characters advocating high quality of humanity and beauty of human beings, and said a few 

words about actual problems of morality in his times. One can see that our classic literature took further stage in 

development by raising problems of humanity, morality, dignity and honor as a flag. 

Key words: humanity, characters, classic literature, esthetic goal 
Резюме. В этой статье расматривается проблемы гуманизма – это с древних времен главная цель 

художественной литературы и со временем с новыми обновленными творческими поисками, одна из 

жизненных и значимых тем. Так как важна значимость литературы в формирование моральной атмосферы в 

обществе, так же большое место имеет мораль для поднятие цены в литературе. Без него у художественных 

произведениях нет смысла воспитание, хромает эстетическая цель. Литература в любой период воспевала 

добро и полезное дело, человеческое достоинство людей. Если взвесить деятельность литературы с древних 

времен до сегодняшнего дня, то мы видим стремление написать в первую очередь мечты человека, заветные 

цели, борьба со злом во имя добра, человеческие чувства. В статье ссылаясь на иностранных, русских, 

казахских народов классической литературы, у них тоже мораль, человеческое достоинство имеет большое 

значение в обществе. Поэтому классическая литература ставить проблемы гуманизма, морали, совести на 

первое место и совершенствуется. 

Ключевые слова: гуманизм, характер, классическая литература, эстетическая цель 

 
 

Қоғамдағы моральдық атмосфераны қалыптастыруда әдебиеттiң маңызы қандай зор болса, 
әдебиеттiң құнын көтеруде моральдың да орны ерекше. Сондықтан да болар көне дәуiр әдебиетi үшiн 
де адамның адамгершiлiгiн асқақтата жырлаудан асыл парыз болған жоқ. Адамзаттың  асқақ 
армандар жолындағы күресiн, парасатын жырлап, жан дүниесiнiң сырын шерту — көркем әдебиеттiң 
әрiден келе жатқан басты мұраты. Бұл мақсат ешқашан да өз маңызын жоймақ емес, қайта күн өтiп, 

заман өзгерген сайын оның мәнi арта түседi. Себебi, қай кезде де әдебиеттiң негiзгi нысаны — адам, 
оның iшкi әлемi. «Шын мәнiндегi әрбiр әдебиет үшiн, егер ол — әдебиет, яғни адамтану болса, онда 
адамгершiлiк iзденiстердiң болуы мiндеттi» [1, 319]. Онсыз көркем шығарманың тәрбиелiк мәні, 
эстетикалық мұраты ақсайды. Әдебиет қай кезеңде де жақсылық пен игі істерді, адам бойындағы 
адамгершілік қасиеттерді жырлады. Көнеден көш тартқан ауыз әдебиетiнен бастап бүгiнге дейiнгi 
әдебиеттiң қызметiн таразылап қарасақ, ең әуелi адамның ой-арманын, iзгi мұраттарын, жақсылық 
үшiн зұлымдықпен күресiн, адамгершiлiк сезiмдерiн көрсетуге деген ұмтылысты пайымдаймыз. 

Мәселен, табиғаттың қара күшiмен алысқан қаһармандарды суреттейтiн ертегiлер, туған жерiн сырт 

жаудан қорғау үшiн шайқасқан Алпамыс, Қобыланды, Ер Тарғын сынды баһадүрлердiң ерлiктерiн 
жырлайтын эпостық жырлар, адам жанына рух пен iзгiлiк нәрiн сепкен Бұхар жырау, Төлеби, 

Қазыбек би, Әйтеке би, Махамбеттей бабаларымыздың жалынды жырлары мен шешендiк сөздерi, 
нақыл өсиеттерi жоғарыда айтылған тұжырымның дәлелсiз еместiгiн айғақтаса керек. Сондай-ақ 

шетел, орыс, қазақ халықтарының классикалық әдебиеттерiне жүгiнсек те мораль, адамгершiлiк 
қасиет қоғамдық терең мағына алған. Айталық, Шекспир мен Диккенс, Мольер мен Бальзак, Гете мен 
Шиллер, Салтыков Шедрин мен Достоевский, Толстой мен Гоголь, Әуезов пен Айтматовтар өз 
шығармаларында адамның сұлулығын, жоғары адамгершiлiк сапаларын әспеттеу арқылы өшпес 
образдар жасап, өз заманындағы моральдың көкейкестi жақтарын сөз еткен. Бұдан классикалық 
әдебиетiмiз гуманизм, мораль, ар-ождан мәселелерiн ту етiп көтере отырып жетiлгендiгiн көремiз. 
Әрi С. Әшiмбаевтың: «Әдебиет... өз заманының саяси-әлеуметтiк жағдайына сәйкес моральдық және 

рухани жағынан өсуi мен өзгеруiнiң, керi кетуi мен кемелденуiнiң таразысы әрi айнасы» [2, 50], — 
деген тұжырымын құптаймыз. 

Демек, адамгершiлiк жайы уақыт өткен сайын жаңа iзденiстермен жаңғырып келе жатқан 
әдебиеттегi өмiршең де мәндi мәселенiң бiрi екен. Моральдық-этикалық бұл категорияның қай кезде 
де әрбiр жазушының шығармаларында өзектi мәселе болғандығын жоғарыдағы мысалдардан көрдiк. 
Шындығында, оның қат-қабатына үңiлiп сөз ету қоғам үшiн де, әдебиет үшiн де басты қажеттiлiк. 

Олай дейтiнiмiз, ол ұғымға адамға тән жағымды қасиеттердiң бәрi де енедi. Айталық, жолдастық, 
достық, ерлiк, жауапкершiлiк, сүйiспеншiлiк, мейiрiмдiлiк, кiшiпейiлдiлiк, әдептiлiк, әсемдiк, 
жақсылыққа құштарлық, жамандықтан жирену т.б. Ал бұлар адамның әрбiр iс-әрекетiнен, қарым- 
қатынасынан, ой-түйсiгi мен iзгiлiк қасиеттерiнен көрiнiс тауып, адам жанының сұлу болмысын 
айғақтамақ. Осы сұлулықты бейнелеуге ұмтылыс қай кезде де көркем шығарманың басты мұраты 
болып келген. Себебi өмiрдегi қоғамдық-әлеуметтiк, тұрмыстық мәселелердiң бәрi де ең алдымен 
адамгершiлiкке, ар-инабатқа байланыcты дұрыс шешiмiн таппақ. Француз жазушысы Франсуа 

Мориактың да қоғамға ең алдымен моральдық тұрғыдан қарауының мәнi осында болса керек. 
«Махаббат шөлi», «Треза Дескейру», «Агнец» романдарында адамның жалғыздығы мен адамгершiлiк 
iзденiстерi, қоғамды рухани құлдыраудан құтқару идеясын көтеруi Мориактың моралист жазушы 
екендiгiн танытады. Осындай iрi суреткерлердiң шығармаларына ден қойсақ, «...гуманист 
жазушының қашан да көздейтiн мақсаты адам характерiн өмiрдiң әртүрлi жағдайында зерттеп, 
адамгершiлiк сезiмнiң тазалығына баса мән беру» [3, 278], — екендiгiн ұғынамыз. 

Iрi классиктер жол салған адамды моральдық тұрғыдан жан-жақты зерттеу тенденциясы — күнi 

бүгiнге дейiн созылып келе жатқан күрделi әдеби құбылыс. Бұл мәселеге қаламгер мейлi этикалық, 
мейлi эстетикалық көзқараспен қарасын, әйтеуiр адам жанының байлығы мен сұлулығын, 
адамгершiлiк болмысын қоғамдық өмiр шындығымен әртүрлi байланыста ала отырып ашуға 
ұмтылады. ТМД әдебиетіндегi адамгершiлiк iзденiстердi сөз еткенде ауызға алғаш Ю. Трифонов, В. 
Астафьев, В. Шукшин, В. Белов, В. Быков, В. Распутин, С. Залыгин, В. Можаев, Ф. Фоменко, И. 
Друце, Г. Матевосян, М. Слуцкис, В. Лама, Ш. Айтматов, И. Байтемiрова, Т. Сыздықбеков, А. 
Мұхтар, Ш. Рашидов, Б. Кербабаев, Х. Дерьяев, Б. Құдайназаров, А. Атажанов, К. Шамшиев сияқты 
жазушылардың есiмдерi оралады. Олардың шығармаларында жиырмасыншы ғасырдағы кеңестік 

дәуір адамының iшкi рухани дүниесiнiң қалыптасуы психологиялық шеберлiкпен берiлген. Әр 
адамның басындағы адамгершiлiк асыл қасиеттерiмен қоса, қоғамдық моральға жат мiнез-құлық 
элементтерi де сынға алынып, дара көркемдiк шешiмiн тапқан. 

Заман келбетін танытатын кейiпкерлерiн өмiрдiң әртүрлi саласында сынға салып, олардың 
парасатын, интеллектiсiн, адамгершiлiк қасиеттерiн психологиялық тереңдiкпен көрсетуге деген 
ұмтылыс Кеңестік дәуірдің 60-70 жылдары қазақ әдебиетiнде де үлкен нәтиже бердi. Замандастың 

рухани әлемiн, характерiн бейнелеудiң көркемдiк тәсiлдерi жетiлiп, соны iзденiстер аясы кеңiдi. 
Бұған М.Әуезовтiң «Өскен өркен», З. Шашкиннiң «Сенiм», З.Қабдоловтың «Жалын», Т. 
Әлiмқұловтың «Ақ боз ат», I.Есенберлиннiң «Ғашықтар», Р. Тоқтаровтың «Бақыт», С. 
Шәймерденовтiң «Көк мұнар», Ә. Нұршайықовтың «Махаббат, қызық мол жылдар» романдары, 
Ж.Жұмақановтың «Келiншек», Ә. Әлiмжановтың «Тоғысқан тағдырлар» повестерi т.т. дәлел. Бұл 
шығармалардың қай-қайсысына да кейiпкердiң жан дүниесiне терең үңiлу, адамдық болмысты жаңа 
қырынан ашу жолындағы iзденiстер тән. Бұдан адамның күрделi табиғатын зерттеу көркем 

әдебиеттiң қай кезде де басты мақсаты болғандығын көремiз. 
О бастан-ақ әдебиеттiң дiңгегi ретiнде күн тәртiбiнен бiр елi түспей, қайта күн iлгерiлеген сайын 

жаңа көркемдiк тәсiлдермен шешiмiн тауып келе жатқан адамгершiлiк, мораль мәселелерi 
әдебиеттану ғылымында да өзектi тақырып болып келедi. Шығарма мейлi тарихи тақырыпты 

қамтысын, мейлi бүгiнгi күн өмiрiн арқау етсiн бәрiбiр жазушы идеясының түп қазығы болған мораль 

мәселесi, қаһарманның адамгершiлiк келбетiнiң прозадағы көрiнiсi талай жылдар бұрын-ақ бiрқатар 
ғылыми еңбектерде сөз болғанмен уақыт озған сайын әр қырынан қарап, жекелеген жазушылардың 

осы тұрғыдағы соны iзденiстерiн барлап, жаңа идеялық-көркемдiк өзгешелiктердiң әдебиеттегi 
көрiнiсiн қадағалап отыру, яғни кейiпкердiң жан дүниесi мен адамгершiлiк iзденiстерiн ашудағы 

қаламгердiң шеберлiгiн сөз ету әдебиеттану ғылымының негiзгi мiндетi. Бүкiл адамзаттың гуманистiк 
қасиетiне баса назар аударылып отырған заманда мәндi де мәңгi бұл тақырып қай әдебиет өкiлдерiн 
болсын бейжай қалдырмаса керек. Тел өсiп, қатар дамыған туысқан, көршiлес халықтардың 
әдебиеттану ғылымындағы осы мәселе төңiрегiндегi iзденiстер бұған дәлел. Бұл ретте арнайы 
ғылыми-зерттеу жұмыстарының көбейе түсуi осы мәселенiң әдебиет сыншыларының басты зерттеу 
нысанына айнала бастағандығын көрсетедi. Оларды жiктеп қарасақ, бiр тобы классик жазушылардың 
моральдық-философиялық iзденiстерiн, шығармаларындағы әсемдiк пен адамгершiлiк үйлесiмiн сөз 

етсе, бiразы Ұлы Отан соғысы жайындағы прозада көтерiлген адамгершiлiк мәселесiн патриоттық, 
ұлттық және жалпыхалықтық сезiмдермен диалектикалық бiрлiкте қарастырады, ал ендi бiр алуаны 
замандастың рухани әлемiне арналады. Осыншама зерттеулер 60-70 жылдары-ақ әдебиетшiлердiң 
басты назарына iлiне бастаған адамгершiлiк iзденiстердiң жыл өткен сайын өзектiлiгi арта түсетiн 
күрделi де қиын тақырып екендiгiн айғақтайды. Расында, Э.Межелайтис айтқандай: «Адамның iшкi 
дүниесiне тереңiрек үңiлген сайын оның анағұрлым күрделi екендiгiне көз жеткiземiз. Адам жаны 
неғұрлым тереңiрек суреттелсе шығарма да күрделi бола түседi» [4, 188]. 

Замандас бейнесi мен оның рухани әлемiнiң әдебиетiмiздегi көрiнiсiне қазақ әдебиет зерттеушiлерi 

де бiрқатар еңбектер арнады. Ғалымдарымыз өз зерттеулерiнде негiзiнен қоғам мен қазiргi адам 
арасалмағын, рухани-адамгершiлiк мұраттардың көркем әдебиеттегi әр алуан көрiнiсiн ғылыми 
тұрғыда талдаған. Сондай-ақ белгiлi бiр жылдар аралығында жарық көрген шығармалардағы 
замандас образын, олардың заманға сай моральдық бет-бейнесiн, мiнезiнiң адамгершiлiк сипатын 
бейнелеудегi жазушы шеберлiгi Қ.Әбдезұлы, Б.Майтанов, Т.Бекниязов т.б. ғалымдардың ғылыми 

жұмыстарында қарастырылады. Бұлардан пайымдайтынымыз, көркем прозадағы қазiргi дәуiр адамы 
мен оның рухани адамгершiлiк iзденiстерi әдебиеттануда азды-көптi сөз етiлiп, ғалымдарымыздың 
назарын аудара түскенiмен адам жаны диалектикасының әдебиеттегi сыр-сипатын әлi де жан-жақты 
қарап, көңiл бөлетiн жайттар баршылық. Әсiресе жеке суреткерлер кейiпкерлерiнiң бойындағы заман 
рухына лайық болмыс, бiтiм, адамгершiлiк сапаларын көре бiлу, оны бейнелеудегi тың идеялық- 
көркемдiк ерекшелiктерi мен стильдiк iзденiстерiн айқындай түсу аса қажет. 

Қоғамдағы моральдық атмосфераны қалыптастыруда әдебиеттiң маңызы қандай зор болса, 

әдебиеттiң құнын көтеруде моральдың да орны ерекше. Сондықтан да болар көне дәуiр әдебиетi үшiн 
де адамның адамгершiлiгiн асқақтата жырлаудан асыл парыз болған жоқ. Адамзаттың  асқақ  
армандар жолындағы күресiн, парасатын жырлап, жан дүниесiнiң сырын шерту — көркем әдебиеттiң 
әрiден келе жатқан басты мұраты. Бұл мақсат ешқашан да өз маңызын жоймақ емес, қайта күн өтiп, 
заман өзгерген сайын оның мәнi арта түседi. Себебi, қай кезде де әдебиеттiң негiзгi нысаны — адам, 
оның iшкi әлемi. «Шын мәнiндегi әрбiр әдебиет үшiн, егер ол — әдебиет, яғни адамтану болса, онда 
адамгершiлiк iзденiстердiң болуы мiндеттi» [1, 319]. Онсыз көркем шығарманың тәрбиелiк мәні, 
эстетикалық мұраты ақсайды. Әдебиет қай кезеңде де жақсылық пен игі істерді, адам бойындағы 

адамгершілік қасиеттерді жырлады. Көнеден көш тартқан ауыз әдебиетiнен бастап бүгiнге дейiнгi 
әдебиеттiң қызметiн таразылап қарасақ, ең әуелi адамның ой-арманын, iзгi мұраттарын, жақсылық 
үшiн зұлымдықпен күресiн, адамгершiлiк сезiмдерiн көрсетуге деген ұмтылысты пайымдаймыз. 
Мәселен, табиғаттың қара күшiмен алысқан қаһармандарды суреттейтiн ертегiлер, туған жерiн сырт 
жаудан қорғау үшiн шайқасқан Алпамыс, Қобыланды, Ер Тарғын сынды баһадүрлердiң ерлiктерiн 
жырлайтын эпостық жырлар, адам жанына рух пен iзгiлiк нәрiн сепкен Бұхар жырау, Төлеби, 

Қазыбек би, Әйтеке би, Махамбеттей бабаларымыздың жалынды жырлары мен шешендiк сөздерi, 

нақыл өсиеттерi жоғарыда айтылған тұжырымның дәлелсiз еместiгiн айғақтаса керек. Сондай-ақ 
шетел, орыс, қазақ халықтарының классикалық әдебиеттерiне жүгiнсек те мораль, адамгершiлiк 
қасиет қоғамдық терең мағына алған. Айталық, Шекспир мен Диккенс, Мольер мен Бальзак, Гете мен 
Шиллер, Салтыков Шедрин мен Достоевский, Толстой мен Гоголь, Әуезов пен Айтматовтар өз 

шығармаларында адамның сұлулығын, жоғары адамгершiлiк сапаларын әспеттеу арқылы өшпес 
образдар жасап, өз заманындағы моральдың көкейкестi жақтарын сөз еткен. Бұдан классикалық 
әдебиетiмiз гуманизм, мораль, ар-ождан мәселелерiн ту етiп көтере отырып жетiлгендiгiн көремiз. 
Әрi С. Әшiмбаевтың: «Әдебиет... өз заманының саяси-әлеуметтiк жағдайына сәйкес моральдық және 
рухани жағынан өсуi мен өзгеруiнiң, керi кетуi мен кемелденуiнiң таразысы әрi айнасы» [2, 50], — 
деген тұжырымын құптаймыз. 

Демек, адамгершiлiк жайы уақыт өткен сайын жаңа iзденiстермен жаңғырып келе жатқан 

әдебиеттегi өмiршең де мәндi мәселенiң бiрi екен. Моральдық-этикалық бұл категорияның қай кезде 
де әрбiр жазушының шығармаларында өзектi мәселе болғандығын жоғарыдағы мысалдардан көрдiк. 
Шындығында, оның қат-қабатына үңiлiп сөз ету қоғам үшiн де, әдебиет үшiн де басты қажеттiлiк. 
Олай дейтiнiмiз, ол ұғымға адамға тән жағымды қасиеттердiң бәрi де енедi. Айталық, жолдастық, 
достық, ерлiк, жауапкершiлiк, сүйiспеншiлiк, мейiрiмдiлiк, кiшiпейiлдiлiк, әдептiлiк, әсемдiк, 
жақсылыққа құштарлық, жамандықтан жирену т.б. Ал бұлар адамның әрбiр iс-әрекетiнен, қарым- 
қатынасынан, ой-түйсiгi мен iзгiлiк қасиеттерiнен көрiнiс тауып, адам жанының сұлу болмысын 

айғақтамақ. Осы сұлулықты бейнелеуге ұмтылыс қай кезде де көркем шығарманың басты мұраты 
болып келген. Себебi өмiрдегi қоғамдық-әлеуметтiк, тұрмыстық мәселелердiң бәрi де ең алдымен 
адамгершiлiкке, ар-инабатқа байланыcты дұрыс шешiмiн таппақ. Француз жазушысы Франсуа 
Мориактың да қоғамға ең алдымен моральдық тұрғыдан қарауының мәнi осында болса керек. 
«Махаббат шөлi», «Треза Дескейру», «Агнец» романдарында адамның жалғыздығы мен адамгершiлiк 
iзденiстерi, қоғамды рухани құлдыраудан құтқару идеясын көтеруi Мориактың моралист жазушы 
екендiгiн танытады. Осындай iрi суреткерлердiң шығармаларына ден қойсақ, «...гуманист 
жазушының қашан да көздейтiн мақсаты адам характерiн өмiрдiң әртүрлi жағдайында зерттеп, 

адамгершiлiк сезiмнiң тазалығына баса мән беру» [3, 278], — екендiгiн ұғынамыз. 
Iрi классиктер жол салған адамды моральдық тұрғыдан жан-жақты зерттеу тенденциясы — күнi 

бүгiнге дейiн созылып келе жатқан күрделi әдеби құбылыс. Бұл мәселеге қаламгер мейлi этикалық, 
мейлi эстетикалық көзқараспен қарасын, әйтеуiр адам жанының байлығы мен сұлулығын, 
адамгершiлiк болмысын қоғамдық өмiр шындығымен әртүрлi байланыста ала отырып ашуға 
ұмтылады. ТМД әдебиетіндегi адамгершiлiк iзденiстердi сөз еткенде ауызға алғаш Ю. Трифонов, В. 
Астафьев, В. Шукшин, В. Белов, В. Быков, В. Распутин, С. Залыгин, В. Можаев, Ф. Фоменко, И. 

Друце, Г. Матевосян, М. Слуцкис, В. Лама, Ш. Айтматов, И. Байтемiрова, Т. Сыздықбеков, А. 
Мұхтар, Ш. Рашидов, Б. Кербабаев, Х. Дерьяев, Б. Құдайназаров, А. Атажанов, К. Шамшиев сияқты 
жазушылардың есiмдерi оралады. Олардың шығармаларында жиырмасыншы ғасырдағы кеңестік 
дәуір адамының iшкi рухани дүниесiнiң қалыптасуы психологиялық шеберлiкпен берiлген. Әр 
адамның басындағы адамгершiлiк асыл қасиеттерiмен қоса, қоғамдық моральға жат мiнез-құлық 
элементтерi де сынға алынып, дара көркемдiк шешiмiн тапқан. 

Заман келбетін танытатын кейiпкерлерiн өмiрдiң әртүрлi саласында сынға салып, олардың 

парасатын, интеллектiсiн, адамгершiлiк қасиеттерiн психологиялық тереңдiкпен көрсетуге деген 
ұмтылыс Кеңестік дәуірдің 60-70 жылдары қазақ әдебиетiнде де үлкен нәтиже бердi. Замандастың 
рухани әлемiн, характерiн бейнелеудiң көркемдiк тәсiлдерi жетiлiп, соны iзденiстер аясы кеңiдi. 
Бұған М.Әуезовтiң «Өскен өркен», З. Шашкиннiң «Сенiм», З.Қабдоловтың «Жалын», Т. 
Әлiмқұловтың «Ақ боз ат», I.Есенберлиннiң «Ғашықтар», Р. Тоқтаровтың «Бақыт», С. 
Шәймерденовтiң «Көк мұнар», Ә. Нұршайықовтың «Махаббат, қызық мол жылдар» романдары, 
Ж.Жұмақановтың «Келiншек», Ә. Әлiмжановтың «Тоғысқан тағдырлар» повестерi т.т. дәлел. Бұл 

шығармалардың қай-қайсысына да кейiпкердiң жан дүниесiне терең үңiлу, адамдық болмысты жаңа 
қырынан ашу жолындағы iзденiстер тән. Бұдан адамның күрделi табиғатын зерттеу көркем 
әдебиеттiң қай кезде де басты мақсаты болғандығын көремiз. 

О бастан-ақ әдебиеттiң дiңгегi ретiнде күн тәртiбiнен бiр елi түспей, қайта күн iлгерiлеген сайын 
жаңа көркемдiк тәсiлдермен шешiмiн тауып келе жатқан адамгершiлiк, мораль мәселелерi 
әдебиеттану ғылымында да өзектi тақырып болып келедi. Шығарма мейлi тарихи тақырыпты 
қамтысын, мейлi бүгiнгi күн өмiрiн арқау етсiн бәрiбiр жазушы идеясының түп қазығы болған мораль 

мәселесi, қаһарманның адамгершiлiк келбетiнiң прозадағы көрiнiсi талай жылдар бұрын-ақ бiрқатар 
ғылыми еңбектерде сөз болғанмен уақыт озған сайын әр қырынан қарап, жекелеген жазушылардың 

осы тұрғыдағы соны iзденiстерiн барлап, жаңа идеялық-көркемдiк өзгешелiктердiң әдебиеттегi 
көрiнiсiн қадағалап отыру, яғни кейiпкердiң жан дүниесi мен адамгершiлiк iзденiстерiн ашудағы 

қаламгердiң шеберлiгiн сөз ету әдебиеттану ғылымының негiзгi мiндетi. Бүкiл адамзаттың гуманистiк 
қасиетiне баса назар аударылып отырған заманда мәндi де мәңгi бұл тақырып қай әдебиет өкiлдерiн 
болсын бейжай қалдырмаса керек. Тел өсiп, қатар дамыған туысқан, көршiлес халықтардың 
әдебиеттану ғылымындағы осы мәселе төңiрегiндегi iзденiстер бұған дәлел. Бұл ретте арнайы 
ғылыми-зерттеу жұмыстарының көбейе түсуi осы мәселенiң әдебиет сыншыларының басты зерттеу 
нысанына айнала бастағандығын көрсетедi. Оларды жiктеп қарасақ, бiр тобы классик жазушылардың 
моральдық-философиялық iзденiстерiн, шығармаларындағы әсемдiк пен адамгершiлiк үйлесiмiн сөз 

етсе, бiразы Ұлы Отан соғысы жайындағы прозада көтерiлген адамгершiлiк мәселесiн патриоттық, 
ұлттық және жалпыхалықтық сезiмдермен диалектикалық бiрлiкте қарастырады, ал ендi бiр алуаны 

замандастың рухани әлемiне арналады. Осыншама зерттеулер 60-70 жылдары-ақ әдебиетшiлердiң 

басты назарына iлiне бастаған адамгершiлiк iзденiстердiң жыл өткен сайын өзектiлiгi арта түсетiн 
күрделi де қиын тақырып екендiгiн айғақтайды. Расында, Э.Межелайтис айтқандай: «Адамның iшкi 
дүниесiне тереңiрек үңiлген сайын оның анағұрлым күрделi екендiгiне көз жеткiземiз. Адам жаны 
неғұрлым тереңiрек суреттелсе шығарма да күрделi бола түседi» [4, 188]. 

Замандас бейнесi мен оның рухани әлемiнiң әдебиетiмiздегi көрiнiсiне қазақ әдебиет  зерттеушiлерi 

де бiрқатар еңбектер арнады. Ғалымдарымыз өз зерттеулерiнде негiзiнен қоғам мен қазiргi адам 
арасалмағын, рухани-адамгершiлiк мұраттардың көркем әдебиеттегi әр алуан көрiнiсiн ғылыми 
тұрғыда талдаған. Сондай-ақ белгiлi бiр жылдар аралығында жарық көрген шығармалардағы 
замандас образын, олардың заманға сай моральдық бет-бейнесiн, мiнезiнiң адамгершiлiк сипатын 
бейнелеудегi жазушы шеберлiгi Қ.Әбдезұлы, Б.Майтанов, Т.Бекниязов т.б. ғалымдардың ғылыми 
жұмыстарында қарастырылады. Бұлардан пайымдайтынымыз, көркем прозадағы қазiргi дәуiр адамы 
мен оның рухани адамгершiлiк iзденiстерi әдебиеттануда азды-көптi сөз етiлiп, ғалымдарымыздың 
назарын аудара түскенiмен адам жаны диалектикасының әдебиеттегi сыр-сипатын әлi де жан-жақты 

қарап, көңiл бөлетiн жайттар баршылық. Әсiресе жеке суреткерлер кейiпкерлерiнiң бойындағы заман 
рухына лайық болмыс, бiтiм, адамгершiлiк сапаларын көре бiлу, оны бейнелеудегi тың идеялық- 
көркемдiк ерекшелiктерi мен стильдiк iзденiстерiн айқындай түсу аса қажет. 

